
TakiVatan pali-uni ki zaingaku

takiVatan tu qalinga, maaq a pantuan i matataiklas
Illaanu bunun a, tupaun zami tu “zaingaku”.
Maisnahaan a maimadadaingaz naam Lipuunta siza ki qalingati,
aupa uka naam gabasang isbabazbaz pali-uni istii. Maisi uvaz-az
aak tan-a ki tamatina siin madadaingaz tupa tu “ka’ku”, isia aipi
amin Lipuun tu galinga.

Mavia tupauntu pasnanavaan i?

Haiphaipinti a, haizin a bunun matabak i inaam tamatina
siin mailantangus sinbabazbaz pali-uni ki “ka’ku’, utabakan
ainka maimadadaingaz ituskuun tu galinga tupaun tu
“pasnanavaan”, sintupa dau tu “‘masnava, pingansiap i uvavaz-
az tu dangi-anan”. Latuza aam tu maaq a ka’ku a kuzakuza ki
masnava, mapintaiklas imita maikikingna tu dangi-anan.
Pagpung minhaizin a maupati tu qalinga, maisnahaan a
galingaun “pasnanava’ minsuma, susan i “an”, min-unin
“pasnanavaan”. Maszang i kakaunan, maisnahaan ‘“kaunun”,
susan i “an”’, min-unin “kakaunan’.

Nii a uanpukan madaduu min-uni ka’ku

Haiza amin bunun tupa tu, maqtu amin a ka’ku tupaun tu
“uvanpukan”. Lusqatu maisna haan a qalingaun mu-anpuk
minsuma, nanitu masiduu min-uni ki ka’ku. Aupa maaq a
u-anpukan a kama nitu kuzakuza ki masasnanava siin

namapintaiklas bunun tu dangi-anan. Maaq a ka’ku a
mamantuk tu kuzakuza ki “masaiv, masnava, mapitaiklas”
bunun tu dangi-anan, sikaupakupa bunun nastuti a maqansiap
amin istii.

Haiza takiVatan galinga pali-uni “pantu tikis”, lusqatu
niang tinan-a ki kama madaing tu uvavaz-az siin talmainduu
siin talbinauaz tu patu, na tuqauq aingka luklas? Haiza bunun
tuap tu “pantu daing”, lusqatu uka pali-uni ki ihaan zaingaku
vingkiu tu bunun.

Pali-uni ki pantu

Maisna qabas a takiVatan matingaan i vinkikiu tu
uvavaz-az tu “pantu’’, maaq a qalingaun a maisna haan amin
Lipuun tu sinbazbaz, sintupa tu isia takisilazan miniqumis tu
uvavaz-az. Pagpung haiza bunun tupa tu nii aipi masiduu
isbazbaz, aupa satamalan ata ki duma siduq tu miniqumis.
Miliskin aak tu, katu tinliskin i duma siduq tu maipiqdi mita
a, makusia qalingati minbaas. Tis-uni tu maagq aipi tu qalinga
a maisna haan imita maimadadaingaz sinpala tu galinga,
qanglas ata ikma-ia saulaupadau, maagq i nitu isbazbaz a,
namuvanaq mita qalinga. Asa maqansiap tu, maaq a
galingaun a uka tuapun tu masiahal siin madikla, uka amin
tupa tu sinkatamal tu galinga. Maaq i nitu ikma-aiun a, na
min-uka mita gabasin a qalingaun.

Sintukinuz tu qalinga

Haiza amin a bununtupa tu “ka’kudaing”, sintupa dau
tu sikasmangmang a ka’ku tu daingi-anan, nii tu masiduu
tupaun tu zaingaku.

Pali-uni ki ispatingaan madaing, mangunu, atikis tu
ka’ku tu isluluklas, asang ata Bunun tu mu-anpuk
paligansiap, muskun mapinsuma ki galingati. Madia
laupadau inatatun a uvaz-aztikis tu isnanavaan, sasaipukan i
uvavaz-az tu dangi-anan, panadazuan uvaavz-az tu dangi-
anan, siin makusui papantu uvavaz-az tu dangian, asa amin tu
pinsumaun a qalinga i.

Maaq i niang mapinsuma i galingati a, inaak anak-anak
tu iniliskinan a maupatitu, tupaunang a ka’kudaing tu
“zaingaku”, mangunu a tupaun tu “ka’kudaing”, ihaan
pantutikis a tupaun tu “ka’kutikis”.

